
LASARTE-ORIAKO UDALBATZARI

Mozioa “udal zerbitzuak baliatzeko txartel bakarra ezartzea’ri buruz -

Lasarte-Oriako Udalak hainbat txartel ematen ditu, horien bidez udalaren zerbitzu bakoitza
baliatu eta erabiltzeko. Zerbitzu berri bat martxan jartzen den bakoitzean txartel berri bat
ateratzen du propio zerbitzu horretarako -hala gertatu da 5. edukiontziarekin, esate
baterako-, eta lasarteoriatarrok beste txartel bat gehiago eraman behar dugu aldean,
lehendik dauzkagunez' gain. Bistakoa da Kkontu hori planifikatu beharra dagoela eta
herritarrei gauzak erraztu eta modu. sinpleagoa eskaini behar zaiela, Udalak ematen dituen
eta aurrerantzean eman ditzakeen zerbitzuak jasotzeko eta erablltzeko

Hori dela-eta, 'uda]aren zerbitzu guztietarako txartel bakarra ateratzeko posibilitatea
aztertzea proposatzen dugu; hau da, orain dauden txartel guztiak —kirol instalazioak,
liburutegia eta 5. edukiontzia erabiltzekoak, udal bulegoetara sartzekoa eta udal zerbitzuekin
lotutako bestelako tramiteak eta izapideak egitekoa- txartel batean, bakar batean,
bateratzeko posibilitatea aztertzea proposatzen dugu.

Ekimen hori abian jarria dute inguruko beste udalerri batzuetan -adibidez, Urnietan bertan
berriki jarri dute martxan-, eta bistakoa da txartel bakarrarekin zerbitzu hobeagoa ematen
dela, askorekin baino; hau da, zerbitzu bakoitzarentzako txartel batekin baino. Udalarentzat
egingarri den arrazoizko inbertsioa eginez, gastua guixitu eta burokrazia murriztuko
litzateke, prozesuak asko smphﬁkatuko bailirateke eta bukatu egingo bailitzateke, behingoz,
udalak ematen dituen zerbitzu bakoitzeko txartel bat -zenbat zerbltzu hainbat txartel- edukl
beharrak sortzen duen endredoarekin.

Helburua, .hortaz, bikaitza da: herritarrei bizitza errazago egitea, batetik, eta Udalari kostu
ekonomikoak aurreztea, bestetik. Proposamen hori, gainera, bat dator telefono
mugikorretarako aplikazioaren egitasmoarekin, aurreikusita baitago mugikorrak horretarako
gaitzea, herritarrek. mugikorraren aplikazio baten bidez udal zerbitzuak baliatzeko modua
izan dezaten; aldi berean, horrek aukera emango Iuke Udalak ematen dituen zerbitzu

guztietara iristeko eta Udalaren informazioa eskuratzeko.
%

Horregatik, Ahal Du Lasarte-Qria Puede udal taldeak proposamena egiten dio Udalbatzan
honako akordioak har d]tzan

1. Udal Gobernuari eskatzea lehenbailehen azter dezala, lzenpe enpresarekin (Eusko
Jaurlaritzak eta Foru Aldundiek sustatutako ziurtapen eta zerbitzu enpresarekin)
elkarlanean, udal zerbitzu guztiak txartel bakar eta bateratu baten bidez jaso eta baliatzeko
posibilitatea; txartel bakar horrek erabilera anitza izango luke, udal zerbitzuak baliatzeko, eta
Lasarte-Orian erroldatuak diren herritarrei gauzak erraztu eta mesede handia egingo lieke.



